
FJÁRMÁLARÁÐUNEYTIÐ 23. febrúar 2011 

Greiðsluafkoma ríkissjóðs janúar-desember 2010 

Greiðsluuppgjör ríkissjóðs fyrir árið 2010 liggur nú fyrir. Handbært fé frá rekstri var 
neikvætt um 73,7 ma.kr. en var neikvætt um 150,4 ma.kr. á sama tímabili 2009. Tekjur 
reyndust um 47,3 ma.kr. hærri en í fyrra á meðan að gjöldin drógust saman um 20,5 ma.kr. 
milli ára. Þetta er mun betri niðurstaða en gert var ráð fyrir í áætlunum þar sem gert var ráð 
fyrir að handbært fé frá rekstri yrði neikvætt um 95,4 ma.kr.  

Sjóðstreymi ríkissjóðs janúar-desember 2006-2010 

  Í milljónum króna 

 2006 2007 2008 2009 2010 

Innheimtar tekjur 381 336 454 066 444 751 414 605 461 866 

Greidd gjöld 314 716 369 583 643 935 551 457 530 963 

Tekjujöfnuður 66 619 84 483 -199 184 -136 852 -69 097 

Söluhagn. af hlutabr. og eignahl. - 384 -6 170 - 40 - - 

Breyting rekstrartengdra eigna og skulda - 516 -17 355 186 915 -13 579 -4 612 

Handbært fé frá rekstri 65 719 60 958 -12 310 -150 431 -73 709 

Fjármunahreyfingar -91 154 -63 102 -386 106 -11 070 71 523 

Hreinn lánsfjárjöfnuður -25 435 -2 144 -398 416 -161 501 -2 186 

Afborganir lána -46 097 -33 837 -120 625 -233 172 -235 450 

   Innanlands -23 223 -22 505 -104 713 -206 823 -132 628 

   Erlendis -22 873 -11 332 -15 912 -26 349 -102 822 

Greiðslur til LSR og LH -4 000 -12 500 -4 000 - - 

Lánsfjárjöfnuður, brúttó -75 531 -48 481 -523 041 -394 673 -237 636 

Lántökur 115 713 58 939 601 955 436 792 329 611 

   Innanlands 25 892 58 754 558 118 390 031 201 556 

   Erlendis 89 821  185 43 837 46 761 128 055 

Breyting á handbæru fé 40 182 10 457 78 914 42 119 91 975 

 

Innheimtar tekjur ríkissjóðs námu 461,9 ma.kr. á árinu 2010 sem er 47 ma.kr. aukning 
frá árinu 2009, eða liðlega 10%. Þá urðu innheimtar tekjur 15,9 ma.kr. meiri en áætlun 
fjárlaga gerði ráð fyrir og 3,8 ma.kr. meiri en gert var ráð fyrir í áætlun fjáraukalaga. 
Frávikið frá fjárlagaáætluninni stafar einkum af 17,5 ma.kr. hagnaði vegna svonefnds 
Avens-samkomulags, sem ekki var reiknað með í fjárlögum. Sé hann undanskilinn eru 
heildartekjur 0,4% undir áætlun, en stór hluti þess fráviks er í vaxtatekjum vegna breyttra 
forsendna um lán og endurlán ríkissjóðs. Frumtekjur (heildartekjur án vaxtatekna) eru 
umfram áætlun fjárlaga hvort sem hagnaður Avens-samkomulagsins er tekinn með eða ekki.  

Tekjur ríkissjóðs 2010, frávik frá áætlun fjárlaga (%) 

 
Án Avens-

samkomulags 
Með Avens-

samkomulagi 

Heildartekjur -0,4  3,6  

Skatttekjur 1,0  1,0  

Vaxtatekjur -19,2  -19,2  

Aðrar tekjur 9,0  150,8  

Frumtekjur 1,2  5,5  

 

Skatttekjur og tryggingagjöld voru 3,9 ma.kr. yfir tekjuáætlun fjárlaga og námu 403,3 
ma.kr. Bókfærður tekjuskattur einstaklinga var 89,1 ma.kr. frá janúar til desember sem er 
aukning um 7,9% frá sama tíma í fyrra en 8,4% undir tekjuáætlun fjárlaga. Áætlaður 
tekjuskattur af útgreiðslu séreignarsparnaðar nam 5,3 ma.kr. árið 2010. Ef hann er 
undanskilin síðustu tvö ár, jókst tekjuskattur einstaklinga um 6,2% á milli ára. Þess má geta 
að staðgreiðsla á tekjuskatti og útsvari fyrir mánuðina febrúar til desember 2010 nam 
samtals 177,8 ma.kr. og er það 8 ma.kr. meiri staðgreiðsla en á sama tíma árið 2009. Hér 
er um að ræða skil á tekjuskatti og útsvari í staðgreiðslukerfinu af launum fyrstu ellefu 
mánaða ársins sem eru launamánuðirnir eftir kerfisbreytinguna í upphafi ársins 2010 þegar 
tekið var upp þriggja þrepa tekjuskattskerfi1. Þar af rann sem tekjuskattur í ríkissjóð 82,4 
ma.kr. miðað við 73,4 ma.kr. á sama tíma árið 2009. Tekjuskattur lögaðila nam 19,6 ma.kr. 
sem er aukning um 12% frá fyrra ári og 35% yfir áætlun. Fjögur stóriðjufyrirtæki greiddu í 
lok desember 1,2 ma.kr. samtals upp í væntanlega álagningu á tekjuskatti og öðrum 
opinberum gjöldum á árunum 2013-2018 samkvæmt sérstökum samningi þeirra við 
stjórnvöld. Innheimtur fjármagnstekjuskattur var 29,7 ma.kr. á tímabilinu en 
fjárlagaáætlunin gerði ráð fyrir 28,1 ma.kr. Innheimtutölur um fjármagnstekjuskatt eru ekki 
sambærilegar við fyrra ár þar sem ársfjórðungsskil voru tekin upp á miðju ári 2009 auk þess 
sem skatthlutfallinu hefur verið breytt. Sú breyting að taka upp ársfjórðungsleg skil í stað 
árlegra á þeim hluta fjármagnstekjuskattsins sem er staðgreiðsluskyldur leiddi til þess að 
innheimta skatts af fjármagnstekjum fyrstu þriggja fjórðunga ársins 2009 fór fram á seinni 
hluta ársins 2009 í stað janúar 2010. Í greinargerð um greiðsluafkomu janúarmánaðar 2010 
sem birt var 23. mars í fyrra var áætlað að innheimtur fjármagnstekjuskattur í janúar 2010 
væri 25,2 ma.kr. minni en ella vegna þessa. Þar af voru um 12 ma.kr. innheimtir á 
tímabilinu júlí-desember 2009, en um 13 ma.kr. ekki fyrr en í febrúar 2010 þar sem við 
kerfisbreytinguna var eindagi janúargreiðslunnar jafnframt færður yfir í febrúar. Lauslega 
má áætla að fjármagnstekjuskattur ársins 2010 hefði numið á bilinu 29 til 30 ma.kr. miðað 
við óbreytt kerfi, sem er heldur meira en árið 2009. Innheimta eignarskatta var 9,3 ma.kr. 
og jókst um 81,2% frá fyrra ári (14,4% yfir tekjuáætlun fjárlaga). Þar af námu stimpilgjöld 
2,7 ma.kr. og auðlegðarskattur 3,5 ma.kr. en 1,25% auðlegðarskattur var lagður á í fyrsta 
sinn í ágúst og miðast við hreina eign einstaklinga umfram 90 m.kr. og 120 m.kr. hjá 
hjónum. Álagning hans var birt í lok júlí og nam 3,8 ma.kr. fyrir árið í heild sem var 0,3 

                                                 
1 Skatthlutfallið í staðgreiðslu á árinu 2009 var 37,2% (almennt þrep) og á seinni helmingi ársins var bætt við 
45,2% hátekjuþrepi (37,2% + 8% á tekjur ofan við ákveðin mörk). Á árinu 2010 voru þrepin þrjú; 37,22%, 
40,12% og 46,12%.  

ma.kr. umfram áætlun, en innheimta þessa nýja skatts var hins vegar jöfn áætlun fjárlaga. 
Hlutur erfðafjárskatts var rúmlega fjórðungur eignarskattanna á árinu 2010 og nam 2,5 
ma.kr., sem er 56,4% aukning frá sama tíma í fyrra. Mun meiri erfðafjárskattur var 
innheimtur í lok ársins en venja er til sem rekja má til viðbragða við væntanlegri hækkun 
skatthlutfallsins úr 5% í 10% í ársbyrjun 2011.  

Tekjur ríkissjóðs janúar-desember 2008-2010 

 Milljónir króna  Breyting frá fyrra ári, % 

 2008 2009 2010  2008 2009 2010 

Skatttekjur og tryggingagjöld 391 027 360 716 403 297  -1,1 -7,8 11,8 

Skattar á tekjur og hagnað 152 935 138 837 138 396  6,3 -9,2 -0,3 

Tekjuskattur einstaklinga 88 040 82 560 89 116  4,9 -6,2 7,9 

Tekjuskattur lögaðila 29 539 17 483 19 580  -15,1 -40,8 12,0 

Skattur á fjármagnstekjur 35 355 38 794 29 700  40,2 9,7 -23,4 

Eignarskattar 7 936 5 115 9 267  -32,9 -35,5 81,2 

Skattar á vöru og þjónustu 179 444 161 783 180 622  -6,6 -9,8 11,6 

Virðisaukaskattur 127 387 111 932 121 750  -5,9 -12,1 8,8 

Vörugjöld af ökutækjum 7 345 1 693 1 609  -33,3 -76,9 -5,0 

Vörugjöld af bensíni 8 738 10 990 11 665  -4,7 25,8 6,1 

Skattar á olíu 7 280 7 180 7 058  -0,2 -1,4 -1,7 

Áfengisgjald og tóbaksgjald 11 958 13 849 14 843  0,1 15,8 7,2 

Aðrir skattar á vöru og þjónustu 16 737 16 139 23 696  -3,2 -3,6 46,8 

Tollar og aðflutningsgjöld 5 693 5 049 6 082  7,5 -11,3 20,5 

Aðrir skattar 3 946 7 724 7 826  28,1 95,8 1,3 

Tryggingagjöld 41 072 42 207 61 104  4,9 2,8 44,8 

Fjárframlög 1 026 1 006 1 259  10,7 -1,9 25,1 

Aðrar tekjur 49 783 52 001 37 584  33,3 4,5 -27,7 

Sala eigna 2 915 1 108 19 726  - - - 

Tekjur alls 444 751 414 831 461 866  -2,1 -6,7 11,3 

Innheimta almennra veltuskatta skilaði ríkissjóði 180,6 ma.kr. á árinu 2010 sem er 11,6% 
nafnaukning og 3,9% aukning að raunvirði (m.v. vísitölu neysluverðs án húsnæðis) frá árinu 
2009. Þegar horft er á 4 mánaða meðaltal nemur raunhækkunin einnig 3,9% (sjá mynd). 

Áréttað skal að myndin sýnir ekki þróun undirliggjandi skattstofna heldur tekjur ríkissjóðs á hverjum tíma (umfram 
almenna verðlagshækkun). Skattahækkanir hafa því áhrif á þann feril sem myndin sýnir. 

Virðisaukaskattur, sem er stærsti hluti veltuskattanna, nam 121,8 ma.kr. á árinu 2010 sem 
er 8,8% aukning að nafnvirði á milli ára og 2% yfir tekjuáætlun fjárlaga. Virðisaukaskattur í 
desembermánuði einum nam 11,8 ma.kr. en hann kemur að mestu af sölu vöru og þjónustu 
í mánuðunum september og október. Aðrir veltuskattar, sem eru einkum ýmis vörugjöld, 
námu 58,9 ma.kr. á árinu 2010 og jukust um 18,1% frá árinu 2009. Þar af jukust vörugjöld 
af bensíni um 6,1% og vörugjöld af olíu um 2,6%. Þessir liðir voru annars vegar 2,9% undir 
tekjuáætlun fjárlaga og hins vegar 1,7% yfir áætlun. Ef tekið er mið af innheimtugögnum 
má lauslega áætla að skattstofnarnir hafi dregist saman um 4,4% (bensín) og 4,6% (olía) á 
árinu 2010. Tekjur af áfengisgjaldi jukust um 8,6% frá fyrra ári og tekjur af tóbaksgjaldi um 
4,2% en skattstofnar þessara tekjupósta drógust saman um 6,8% (áfengislítrar) og 11,5% 
(sígarettur). Tekjur af áfengisgjaldi voru í samræmi við tekjuáætlun fjárlaga þegar upp var 
staðið (0,2% minni) en frávikið var meira lengst af árinu, þar sem innheimtan reyndist minni 
á fyrri hluta ársins en meiri á þeim seinni en áætlað var. Þá voru tekjur af tóbaksgjaldi 3,9% 
minni en gert var ráð fyrir. Aðeins tveir liðir veltutengdra skatta hafa skilað ríkissjóði minni 
tekjum í krónum talið í ár en í fyrra. Annars vegar er 29,2% samdráttur tekna af 
kílómetragjaldi (12,5% undir áætlun) og hins vegar 5% samdráttur vörugjalda af 
ökutækjum (14,9% yfir áætlun). Kílómetragjaldið var lækkað um 20% í lok maí árið 2009 
sem skýrir samdráttinn að miklu leyti. Þá hefur gengi íslensku krónunnar styrkst frá upphafi 
ársins og því reiknast nú vörugjöld af ökutækjum á lægri stofn þrátt fyrir töluverða aukningu 
í nýskráningum bíla.  

Tekjur af tryggingagjaldi á árinu 2010 voru 61,1 ma.kr. sem eru 18,9 ma.kr. meiri tekjur en 
í fyrra og í samræmi við tekjuáætlun fjárlaga. Skýring þessarar aukningar er sú að hluti 
atvinnutryggingagjaldsins í tryggingagjaldinu var hækkaður á miðju ári 2009 úr 0,65% í 
2,21% og aftur í byrjun árs 2010, upp í 3,81%, auk þess sem ábyrgðargjald launa var 
hækkað úr 0,10% í 0,25% í tveimur skrefum. Skil tryggingagjalds í desember eru að mestu 

vegna launa nóvembermánaðar. Á grundvelli innheimtugagna má áætla að tryggingagjalds-
stofninn á fyrstu ellefu mánuðum ársins hafi aukist um 1,2% frá sama tíma í fyrra. Á sama 
tíma hefur vísitala launa hækkaði um 4,8%. Af einstökum sköttum er tryggingagjaldið þriðja 
stærsta tekjulind ríkissjóðs á árinu 2010, á eftir virðisaukaskatti og tekjuskatti einstaklinga.  

Tekjur af tollum og aðflutningsgjöldum námu 6,1 ma.kr. á síðastliðnu ári sem er aukning um 
20,5% frá árinu 2009. Aukningin skýrist að hluta til af því að hluti tekna ársins 2009 
innheimtist í ár vegna greiðslufrestunarheimilda sem giltu þar til í júní sl. Frá júlímánuði hafa 
tollar og aðflutningsgjöld verið innheimt á einum gjalddaga eins og áður. Aðrar tekjur 
ríkissjóðs (aðrar en skatttekjur, fjárframlög og eignasala) námu 37,6 ma.kr. Hér er einkum 
um að ræða vaxtatekjur og tekjur af sölu vöru og þjónustu. Tekjur af sölu eigna á árinu 
2010 námu 19,7 ma.kr. sem er 19,1 ma.kr. umfram tekjuáætlun, enda var í henni ekki gert 
ráð fyrir hagnaði ríkissjóðs af áðurnefndu samkomulagi um kaup á íslenskum skuldabréfum 
af Seðlabankanum í Lúxemborg og sölu sendiherrabústaðar sem bókfærður var í júní sl. (sjá 
nánari umfjöllun í Greiðsluafkomu ríkissjóðs janúar-júní). 

 
Greidd gjöld námu 531 ma.kr. og drógust saman um 20,5 ma.kr. frá fyrra ári, eða um 
3,7%. Útgjöldin voru einnig verulega undir fjárheimildum tímabilsins eða 4%. Útgjöld til 
málaflokka breyttust mismikið milli ára sem skýrist meðal annars af eðli málaflokkanna en 
frekari greining á frávikum hvers málaflokks er að finna hér að neðan. Útgjöld flestra 
málaflokka voru innan áætlana á árinu og voru greidd útgjöld 22,4 ma.kr. innan heimilda 
ársins 2010. 

Vaxtagjöld ríkissjóðs drógust saman um 5,9 ma.kr. milli ára og voru jafnframt 1,9 ma.kr. 
lægri en áætlanir ársins gerðu ráð fyrir. Útgjöld til almennrar opinberrar þjónustu jukust um 
1,8 ma.kr. á milli ára þar sem útgjöld vegna jöfnunarsjóðs sveitarfélaga jukust um 2,7 
ma.kr. milli ára sem er í samræmi við áætlanir ársins. Útgjöld til almannatrygginga og 
velferðarmála drógust saman um 1,1  ma.kr. milli ára en voru 2 ma.kr. innan áætlana 
ársins. Útgjöld lífeyristrygginga drógust saman um 2,1 ma.kr. milli ára og voru einnig 529 
m.kr. innan áætlana. Bætur samkvæmt lögum um félagslega aðstoð voru 674 m.kr. lægri en 
á síðasta ári og útgjöld fæðingarorlofssjóðs 1,5 ma.kr. lægri. Á móti voru útgjöld vegna 
vaxtabóta 1,3 ma.kr. hærri, útgjöld vegna málefna fatlaðra 693 m.kr. hærri og útgjöld 
vegna barnabóta 201 m.kr. hærri. 

Útgjöld til heilbrigðismála drógust saman um 4,4 ma.kr. milli ára en voru 2 ma.kr. umfram 
áætlanir einkum vegna stöðu Sjúkratrygginga. Útgjöld til Landspítala drógust saman um 2,3 
ma.kr. milli ára sem er í takt við þá hagræðingarkröfu sem gerð var. Rekstur stofnunarinnar 
var innan fjárheimilda ársins og er það jákvæð breyting frá síðustu árum, en stofnunin flytur 
með sér gamlan rekstrarhalla. Útgjöld vegna sjúkratrygginga voru 1,7 ma.kr. lægri en 2009 
en þrátt fyrir það 2 ma.kr. yfir áætlunum ársins. Útgjöld til efnahags- og atvinnumála 
drógust mest saman milli ára eða um 7,3 ma.kr. Jafnframt voru útgjöld til þess málaflokks 
7,4 ma.kr. innan áætlana. Þarna munar mestu um nokkra stofnkostnaðarliði svo sem útgjöld 
til framkvæmda Vegagerðarinnar sem dragast saman um 4,3 ma.kr. á milli ára og voru 
jafnframt 669 m.kr. innan áætlana. Einnig má nefna flugvelli og flugleiðsöguþjónustu þar 
sem útgjöld drógust saman um 945 m.kr., Fjarskiptasjóður 751 m.kr. og Hafnabótasjóður 
453 m.kr. Framlög til þessara liða voru lækkuð nokkuð milli ára en einnig hafa ákveðnar 

framkvæmdir færst til innan ársins. Útgjöld til menntamála jukust um 1,8 ma.kr. á milli ára 
en voru 1,5 ma.kr. innan áætlana. Mest jukust útgjöld til Lánasjóðs íslenskra námsmanna 
um 2,1 ma.kr. sem er jafnframt 463 m.kr. umfram áætlanir. Útgjöld til háskóla drógust 
saman um 617 m.kr. milli ára og voru 1,1 ma.kr. innan áætlana. Útgjöld til framhaldsskóla í 
heild drógust saman um 383 m.kr. milli ára og voru 592 m.kr. innan áætlana. Útgjöld til 
menningar-, íþrótta- og trúmála drógust saman um 2,3 ma.kr. milli ára og voru jafnframt 
1,4 ma.kr. innan heimilda. Útgjöld stofnana málaflokksins drógust saman um 889 m.kr. og 
útgjöld til viðhalds og stofnkostnaðar menningarstofnana um 336 m.kr. Þá drógust framlög á 
ýmsum safnliðum saman um rúman 1 ma.kr.  

Útgjöld til löggæslu, réttargæslu og öryggismála drógust saman um 3 ma.kr. milli ára og 
voru jafnframt 1,7 ma.kr. innan áætlana. Þarna munar langmest um fjárfestingar 
Landhelgissjóðs en á árinu 2009 voru mikil útgjöld vegna kaupa á flugvél fyrir 
Landhelgisgæsluna og nýju varðskipi. Þá hefur afhending nýs varðskips  tafist vegna 
skemmda sem urðu á skipasmíðastöðinni vegna mikilla jarðskjálfta í Chile. Útgjöld til 
umhverfisverndar drógust saman um 73 m.kr. milli ára og voru jafnframt 762 m.kr. innan 
áætlana. Útgjöld til Vatnajökulsþjóðgarðs jukust um 197 m.kr. milli ára vegna byggingar 
þjónustumiðstöðvar og þá jukust útgjöld Landgræðslu ríkisins milli ára vegna eldgosa á 
Suðurlandi. Á móti kom lækkun á útgjöldum Úrvinnslusjóðs og styrkja til fráveitna 
sveitarfélaga. Útgjöld til Varnarmála jukust um 49 m.kr., útgjöld til húsnæðis- skipulags- og 
veitumála drógust saman um 206 m.kr. milli ára og voru 69 m.kr. innan áætlana. Óregluleg 
útgjöld jukust um 142 m.kr. milli ára og voru jafnframt 868 m.kr. meiri en gert var ráð fyrir 
í áætlunum. 

Gjöld ríkissjóðs janúar-desember 2008-2010 

 Milljónir króna  Breyting frá fyrra ári, % 

 2008 2009 2010  2009 2010 

Vaxtagreiðslur 29 495 79 781 73 872  170,5 -7,4 

Almenn opinber þjónusta 38 602 44 163 46 005  14,4 4,2 

Varnarmál 1 616 1 620 1 669  0,2 3,0 

Löggæsla, réttargæsla og öryggismál 19 325 21 386 18 373  10,7 -14,1 

Efnahags- og atvinnumál 67 685 67 930 60 633  0,4 -10,7 

Umhverfisvernd 4 656 4 862 4 789  4,4 -1,5 

Húsnæðis- skipulags- og veitumál  744 1 069  863  43,7 -19,3 

Heilbrigðismál 109 240 116 770 112 324  6,9 -3,8 

Menningar- íþrótta- og trúmál 17 423 18 362 16 056  5,4 -12,6 

Menntamál 43 192 44 944 46 732  4,1 4,0 

Almannatryggingar og velferðarmál 109 297 134 380 133 315  22,9 -0,8 

Óregluleg útgjöld 202 660 16 190 16 331  -92,0 0,9 

Gjöld alls 643 935 551 457 530 963  -14,4 -3,7 
 

Lánsfjárjöfnuður ríkissjóðs. Hreinn lánsfjárjöfnuður er því sem næst í jafnvægi þar sem 
jákvæðar fjármunahreyfingar að upphæð 71,5 ma.kr. vega upp á móti neikvæðu handbæru 
fé frá rekstri að upphæð 73,7 ma.kr. Er það tæpum 160 ma.kr. betri staða en á sama tíma í 
fyrra. Tæpir 90 ma.kr. verða skýrðir með lækkun á veittu gjaldeyrisforðaláni til 

Seðlabankans eftir að ríkissjóður keypti upp samsvarandi skuldir vegna lána á gjalddaga 
2011 og 2012. Þá nemur bókfærður hagnaður ríkissjóðs vegna Avens samkomulagsins 17,5 
ma.kr. Í júní sl. keypti ríkissjóður skuldabréf Avens B.V. í Lúxemborg sem var stærsti 
einstaki eigandi krónueigna utan Íslands. Voru kaupin gerð í því skyni að draga úr áhættu 
vegna erlendra krónueigna. Ríkissjóður gekk jafnframt frá samningi um sölu meirihluta 
þessara eigna til lífeyrisjóða gegn greiðslu í evrum að jafnvirði 88 ma.kr.  

Afborganir af lánum ríkissjóðs námu 235,5 ma.kr. Um 132,6 ma.kr. eru vegna innlendra 
skulda, aðallega vegna innlausnar ríkisbréfa á gjalddaga í mars og desember. Um 102,8 
ma.kr. eru vegna erlendra skulda þar sem um 98,2 ma.kr. eru vegna uppkaupa ríkissjóðs á 
skuldabréfum í evrum sem eru á gjalddaga 2011 og 2012 og 4,4 ma.kr. vegna afborgana af 
skuldabréfi útgefnu í tengslum við kaup ríkissjóðs á skuldabréfum Avens. Heildar lánsfjárþörf 
ríkissjóðs nam því 237,6 ma.kr.  

Lántökur námu 329,6 ma.kr. Innlendar lántökur námu 201,6 ma.kr. þar sem gefin voru út 
óverðtryggð ríkisverðbréf fyrir 159,1 ma.kr. og verðtryggð ríkisbréf fyrir 53,1 ma.kr. Stofn 
ríkisvíxla lækkaði um 10,6 ma.kr. Erlendar lántökur námu 128,1 ma.kr. þar sem um 75,4 
ma.kr. voru frá samstarfsþjóðum sem hluti af  áætlun stjórnvalda, í samstarfi við AGS, um 
að koma á jafnvægi í efnahagsmálum. Einnig gaf ríkisjóður út skuldabréf í evrum, að 
jafnvirði um 64 ma.kr., í tengslum við áður nefnd kaup ríkissjóðs á skuldabréfum Avens B.V. 
Handbært fé ríkissjóðs í krónum og erlendri mynt í Seðlabanka jókst um 92 ma.kr. 

